跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:四庫禁燬書叢刊 史部 第01冊.pdf/671

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




光廟年僅十三歲岐嶷不凡讀書成誦作字有法每講閣

　臣一人入直看講而講案前有銅雙鶴故事叩頭畢從

　銅鶴下轉東西面立一閣臣誤出其上

光廟矚內侍曰移銅鶴可近前些雖不明言意在默寓衆

　皆歎服一日講巧言亂德一節講章解曰以是爲非以

　非爲是劉糼安當直旣敷衍畢從容進日請問　殿下

　何以謂之亂德朗然答曰顚倒是非蓋化詞臣之句而

　櫽括之更覺明切退相語以爲眞天縱不可及也〈出小品〉

玉牒成加恩纂修總裁官

刑科給事中楊東明進饑民圖說〈有盡不出寫不盡處奈何〉

三月初一日河南巡按御史陳登雲封進饑民所食鴈糞

閣臣勸請賑濟尋復蒙

聖諭云昨者朕覽饑民圖說時有皇貴妃在侍因問說此

是何圖畫著死人又有赴水的朕說此乃刑科給事中楊

東明所進河南饑民之圖今彼處甚是民饑荒亂有吃樹

皮的有人相食的故上此圖欲上知民饑荒亂速行蠲賑

以救危亡于旦夕皇貴妃聞說自願出累年所賜用外之

積以布施救本地之民奏朕未知可否朕說甚好且皇貴

妃已進助賑銀五千兩朕意其少欲待再有進助一倂發

出今見卿等所奏著明早發輿該部差官解彼賑用其中

--

宮等朕傳著各出所積之貲以助一時賑用又卿等欲捐

俸薪以救濟國用甚見憂國爲民至意且待鍾化民奏到

再作區處今諭卿等知〈出邸報〉

閣臣王錫爵請　親行　廟享疏曰臣等先因　聖躬久

在静攝臣子之心以愛君爲重不敢以　常朝日講數有

煩瀆惟是孟春在邇例該舉行　太廟時享之儀誠恐臨

期又行傳遣此則　宗廟事重臣等不得不言蓋先是臣

之請假歸也密調數事首以　廟祀不親爲規夫　郊廟

俱屬大禮其在今日俱屬曠儀乃臣芹曝愚忠顧以　親

效爲後者以爲　天地雖尊猶爲衆生之公共父母人人

可以致敬人人可以用誠則亦有人人可以感格之理

皇上但自信此心原非無故而憚勞則雖閒一遣代臣下

亦自能成禮而　天地亦或有諒之者至若　祖宗列聖

則

皇上乃其親子親孫一枝一葉卽今二百年來一統昇平

之基是誰爲之開創奕世綿長之祚是誰爲之啟佑而使

邈然異姓之人執俎豆奉蒸嘗于前氣胍精神何所聯屬

羣蒿悽愴何所感通此甚非所以綏　神靈而迓福祐也

矧　郊祀禮繁又每行必以夜而其設壇又遠在都門數

里之外

